
UMUMIY TAFSILOTLAR 

№ Asosiy maʼlumotlar va 
talablar Asosiy talablar va maʼlumotlar mazmuni 

1. Buyurtmachi Oʻzbekiston Respublikasi Prezidenti huzuridagi Strategik rivojlanish va islohotlar 
agentligi. 

2. Loyiha nomi Qoraqalpogʻiston Respublikasi sanoatini rivojlantirishga oid strategik hujjatlarni ishlab 
chiqish jarayonida maslahat va tashkiliy-tahliliy yordam koʻrsatish uchun xalqaro 
ekspertni jalb qilish. 

3. Xalqaro ekspertni jalb qilish 
uchun asos 

Xalqaro ekspert Oʻzbekiston Respublikasi Prezidentining “Qoraqalpogʻiston 
Respublikasida tuzni qayta ishlashni rivojlantirishga qaratilgan chora-tadbirlar 
toʻgʻrisida” 2025-yil 3-noyabrdagi PQ-333-son qarorining 9-bandi ijrosini taʼminlash 
maqsadida jalb etiladi. 

4. Xalqaro ekspertni jalb 
qilishdan maqsad 

Xalqaro ekspertni jalb qilishdan asosiy maqsad - Qoraqalpogʻiston Respublikasining 
mavjud xomashyo, infratuzilma, logistika va mehnat resurslari salohiyatidan kelib 
chiqib, sanoatni, birinchi navbatda tuz va kimyo mahsulotlarini chuqur qayta ishlashga 
asoslangan investitsiyaviy loyihalarni shakllantirish, xalqaro investorlar va texnologik 
sheriklarni jalb qilish hamda amaliy ijroga yoʻnaltirilgan strategik hujjatlar paketini 
tayyorlashga koʻmaklashish. 
Ekspert faoliyati quyidagi yakuniy natijalarga yoʻnaltiriladi: 
- Qoraqalpogʻiston Respublikasining maqsadli sanoat modeli va ustuvor sanoat 
yoʻnalishlarini aniqlash; 
- tuzni chuqur qayta ishlash, kimyo, qurilish materiallari, oziq-ovqat, logistika va 
xizmat koʻrsatish tarmoqlarida qiymat zanjirlarini shakllantirish; 
- “Kungrad Salt Free Zone” va boshqa sanoat maydonlari uchun investitsiya portfelini 
tayyorlash; 
- xorijiy investorlar va texnologik hamkorlar bilan muzokaralar uchun professional 
materiallar paketini ishlab chiqish; 
- mahalliy mutaxassislar va Buyrtmachi jamoasiga bilim va koʻnikmalarni oʻtkazish. 

5. Loyiha qiymati 100 ming AQSh dollari 

5. Moliyalashtirish 
manbalari 

Oʻzbekiston Respublikasi Prezidenti huzuridagi Strategik rivojlanish va islohotlar 
agentligini qoʻllab-quvvatlash jamgʻarmasi. 

6. Loyihani amalga oshirish joyi Qoraqalpogʻiston Respublikasi, shu jumladan Nukus shahri, Qoʻngʻirot tumani, 
“Kungrad Salt Free Zone” joylashgan hudud, mavjud va rejalashtirilayotgan sanoat 
zonalari, logistika tugunlari hamda loyiha bilan bogʻliq boshqa shahar va tumanlar. 
Zaruratga koʻra Toshkent shahrida, shuningdek xorijiy investorlar va texnologik 
hamkorlar joylashgan davlatlarda uchrashuvlar, muzokaralar va taqdimotlar 
oʻtkazilishi mumkin. 

7. Ekspert bandligi formati Ekspert faoliyati aralash formatda tashkil etiladi: 
- Buyrtmachi bilan kelishilgan grafik asosida Qoraqalpogʻiston Respublikasida oflayn 
ishlash; 
- sanoat obyektlari, infratuzilma nuqtalari va investitsiya maydonlariga joyiga chiqqan 
holda oʻrganishlar oʻtkazish; 
- investorlar, vazirlik va idoralar, hokimliklar, xalqaro moliya institutlari va texnologik 
kompaniyalar bilan uchrashuvlarda ishtirok etish; 
- oraliq davrlarda onlayn maslahat, tahliliy materiallar tayyorlash va masofaviy 
muvofiqlashtirishni amalga oshirish. 

8. Shartnoma muddati Shartnoma muddati - 12 oydan 24 oygacha. Shartnoma muddati ekspert tomonidan 
belgilangan natijalarga erishilishi, ish sifati, moliyalashtirish manbasi mavjudligi va 
tomonlarning kelishuvi asosida belgilangan tartibda uzaytirilishi mumkin. 

9. Boʻysunish va hamkorlik tartibi Xalqaro ekspert kundalik faoliyati boʻyicha Buyrtmachi direktoriga hisobdor boʻladi. 
Ekspert quyidagi tashkilotlar bilan yaqin hamkorlikda ishlaydi: 
- Oʻzbekiston Respublikasi Prezidenti huzuridagi Strategik rivojlanish va islohotlar 
agentligi; 



- Oʻzbekiston Respublikasi Tashqi ishlar vazirligi; 
- Oʻzbekiston Respublikasi Iqtisodiyot va moliya vazirligi; 
- Investitsiyalar, sanoat va savdo vazirligi; 
- Qoraqalpogʻiston Respublikasi Vazirlar Kengashi; 
- tegishli vazirlik va idoralarning hududiy boʻlinmalari; 
- xalqaro moliya institutlari, xorijiy kompaniyalar va texnologik sheriklar. 
Ekspertning vazifalari boshqa davlat organlarining vakolatlarini almashtirmaydi, balki 
ularning faoliyatini strategik, tahliliy va maslahat jihatidan qoʻllab-quvvatlashga 
qaratiladi. 

10. Xalqaro ekspertning asosiy 
vazifalari 

Ekspertning asosiy vazifalari quyidagi yoʻnalishlardan iborat: 

10.1. Strategik va tahliliy 
vazifalar 

Ekspert: 
1) Qoraqalpogʻiston Respublikasi sanoatining amaldagi holatini, mavjud quvvatlar, 
xomashyo bazasi, infratuzilma, logistika, bozorlar va kadrlar salohiyatini kompleks 
tahlil qiladi; 
2) tuzni chuqur qayta ishlash, kimyo mahsulotlari, qurilish materiallari, agrosanoat, 
logistika va xizmat koʻrsatish tarmoqlari boʻyicha ustuvor qiymat zanjirlarini aniqlaydi; 
3) hududning 2030-yilgacha maqsadli sanoat modelini, ustuvor tarmoqlar, klasterlar 
va sanoat maydonlari kesimida asoslangan takliflarni ishlab chiqadi; 
4) hudud sanoat rivojiga taʼsir qiluvchi imkoniyatlar, cheklovlar va xatarlarni aniqlaydi 
hamda ularni bartaraf etish boʻyicha amaliy tavsiyalar beradi; 
5) PQ-333 doirasidagi vazifalar ijrosini tezlashtirish uchun zarur institutsional, 
infratuzilmaviy va investitsiyaviy choralarni taklif qiladi. 

10.2. Investitsiyalar va xalqaro 
hamkorlik boʻyicha vazifalar 

Ekspert: 
1) kimyo mahsulotlari, qurilish materiallari, agrosanoat, logistika va xizmat koʻrsatish 
tarmoqlari, шунингдек, tuzni qayta ishlash va unga bogʻliq yuqori qoʻshilgan qiymatli 
mahsulotlar boʻyicha aniq investitsiya loyihalari roʻyxatini shakllantiradi; 
2) har bir loyiha boʻyicha dastlabki konsepsiya, texnologik yechim, zarur infratuzilma, 
taxminiy kapital xarajatlar, bozor va eksport imkoniyatlari, investor uchun asosiy 
shartlar va kutilayotgan natijalarni aks ettirgan loyiha pasportlarini tayyorlaydi; 
3) xalqaro investorlar, texnologik kompaniyalar, konsalting tashkilotlari va ilmiy 
markazlar roʻyxatini shakllantiradi; 
4) investorlar uchun taqdimot, investitsiya memorandumi, muzokara materiallari va 
savol-javob paketini tayyorlaydi; 
5) Buyrtmachi bilan kelishilgan holda investorlar bilan uchrashuvlar, xalqaro forumlar, 
taqdimotlar va muzokaralarda ishtirok etadi; 
6) xorijiy hamkorlar bilan keyingi amaliy ishlash mexanizmini yoʻlga qoʻyish boʻyicha 
tavsiyalar beradi. 

10.3. Infratuzilma va hududiy 
rivojlantirish boʻyicha vazifalar 

Ekspert: 
1) sanoat obyektlari va klasterlarini hudud boʻylab oqilona joylashtirish boʻyicha 
takliflar ishlab chiqadi; 
2) sanoat rivoji uchun zarur elektr energiyasi, gaz, suv, kanalizatsiya, avtomobil va 
temir yoʻl, logistika, omborxona, laboratoriya va bojxona infratuzilmasi ehtiyojlarini 
aniqlaydi; 
3) “Kungrad Salt Free Zone” va boshqa sanoat maydonlari uchun infratuzilma 
ehtiyojlari xaritasini tayyorlaydi; 
4) sanoat rivojini urbanizatsiya, uy-joy, ijtimoiy infratuzilma, ekologiya va bandlik 
masalalari bilan bogʻlaydi; 
5) ekologik xavfsizlik, suv resurslaridan tejamkor foydalanish, sanoat chiqindilarini 
boshqarish va energiya samaradorligi boʻyicha tavsiyalar ishlab chiqadi. 

10.4. Inson kapitali 
va bilimlar transferi 

Ekspert: 
1) mahalliy mutaxassislar, loyiha menejerlari, texnologlar, iqtisodchilar va investitsiya 
jamoalarining mavjud salohiyatini baholaydi; 
2) ustuvor loyihalar uchun zarur kompetensiyalar roʻyxatini shakllantiradi; 
3) Loyiha ofisi va mahalliy mutaxassislar uchun amaliy trening, seminar va ishchi 



uchrashuvlar oʻtkazadi; 
4) tayyorlangan metodologiyalar, hisob-kitoblar, loyiha pasportlari va investitsiya 
materiallari bilan ishlash boʻyicha amaliy qoʻllanmalar beradi; 
5) bilim va tajribani mahalliy jamoaga oʻtkazish boʻyicha yakuniy hisobot tayyorlaydi. 

11. Ekspert faoliyatidan 
kutilayotgan natijalar 

Ekspert tomonidan kamida quyidagi yakuniy mahsulotlar taqdim etiladi: 
1) Qoraqalpogʻiston Respublikasi sanoat salohiyati boʻyicha diagnostik hisobot; 
2) hududning maqsadli sanoat modeli va ustuvor klasterlari boʻyicha takliflar; 
3) “Kungrad Salt Free Zone” va boshqa sanoat maydonlarini rivojlantirish 
konsepsiyasi; 
4) tuzni chuqur qayta ishlash va unga bogʻliq tarmoqlar boʻyicha qiymat zanjiri tahlili; 
5) infratuzilma ehtiyojlari xaritasi va ustuvor infratuzilma loyihalari roʻyxati; 
6) kamida 10 ta ustuvor investitsiya loyihasi boʻyicha loyiha pasportlari; 
7) xalqaro investorlar va texnologik hamkorlar roʻyxati; 
8) investorlar uchun investitsiya memorandumi va taqdimot materiallari; 
9) 2026-2030-yillarga moʻljallangan amaliy chora-tadbirlar yoʻl xaritasi; 
10) oylik hisobotlar, oraliq taqdimotlar va yakuniy hisobot; 
11) barcha dastlabki ishchi fayllar va materiallar reestri. 

12. Xalqaro ekspertga talablar 12.1. Tajriba va malaka - sanoat strategiyalari, sanoat zonalari, erkin iqtisodiy zonalar, 
klasterlar yoki yirik investitsiya loyihalari boʻyicha kamida 15 yillik xalqaro tajriba; 
- tuz, kimyo, mineral xomashyoni qayta ishlash, sanoat infratuzilmasi yoki hududiy 
sanoat siyosati yoʻnalishlarida amaliy loyiha tajribasi; 
- UNIDO, Jahon banki, Osiyo taraqqiyot banki, Yevropa tiklanish va taraqqiyot banki 
yoki boshqa xalqaro tashkilotlar bilan ishlash tajribasi ustunlik beradi; 
- rivojlanayotgan davlatlar yoki resurs bazasiga ega hududlarda sanoatni 
diversifikatsiya qilish loyihalarida ishtirok etgan boʻlishi. 
12.2. Taʼlim - sanoat injiniringi, iqtisodiyot, urbanistika, mintaqaviy rivojlanish, biznes 
boshqaruvi, kimyo texnologiyasi yoki boshqa tegishli yoʻnalish boʻyicha magistr yoki 
PhD darajasi. 
12.3. Tillar - ingliz va rus tillarida erkin ishlash majburiy; 
- oʻzbek tilidagi materiallar bilan ishlash uchun tarjima va mahalliy ekspertlar bilan 
hamkorlik mexanizmi taʼminlanadi. 

13. Natijalarni taqdim etish 
boʻyicha talablar 

Xalqaro ekspert ish natijalarini toʻliq, tizimli va professional rasmiylashtirilgan holda 
taqdim etadi. Materiallar Buyrtmachi tomonidan qarorlar qabul qilish, vazirlik va 
idoralar bilan kelishish, investorlarni jalb qilish va loyihalarni amaliy ijroga yoʻnaltirish 
uchun foydalanishga tayyor boʻlishi shart. 
Barcha yakuniy materiallar ingliz, oʻzbek va rus tillarida elektron shaklda taqdim 
etiladi. Dastlabki ishchi fayllar majburiy ravishda topshiriladi. 
13.1. Hujjatlar formatlari: 
- tahliliy hisobotlar - Word (.docx) va PDF; 
- jadvallar va hisob-kitoblar - Excel (.xlsx), formulalari bilan; 
- xaritalar va rejalashtirish yechimlari - PDF, JPEG hamda mavjud boʻlsa GIS/AutoCAD 
manbalari; 
- taqdimotlar - PowerPoint (.pptx); 
- vizual materiallar - yagona uslub, bir xil shriftlar, ranglar va belgilar tizimida. 
13.2. Materiallar papkalari tuzilmasi: 
01_Tahlil; 
02_Sanoat_modeli; 
03_Qiymat_zanjiri; 
04_Investitsiya_loyihalari; 
05_Infratuzilma; 
06_Kungrad_Salt_Free_Zone; 
07_Yol_xaritasi; 
08_Taqdimotlar; 
09_Dastlabki_fayllar; 



10_Hisobot. 
13.3. Majburiy qoʻshimchalar: 
- hujjatlar va versiyalar reestri;  
- foydalanilgan manbalar roʻyxati; 
- kiritilgan taklif va eʼtirozlar hisobga olingan jadval; 
- yakuniy elektron arxiv. 

14. Toʻlov va hisobot mexanizmi Toʻlov tartibi tegishli shartnomada, moliyalashtirish manbasi va xizmatlar smetasida 
belgilanadi. 
Toʻlov ekspert tomonidan bajarilgan ishlar, taqdim etilgan oylik hisobot, Buyrtmachi 
tomonidan tasdiqlangan natijalar va xizmatlarni qabul qilish dalolatnomasi asosida 
amalga oshiriladi. 
Oylik hisobot quyidagilarni oʻz ichiga oladi: 
- hisobot davrida bajarilgan vazifalar; 
- oʻtkazilgan uchrashuvlar, tadbirlar va muzokaralar; 
- tayyorlangan hujjatlar va materiallar; 
- aniqlangan muammolar va ularni hal etish boʻyicha takliflar; 
- keyingi oy uchun ish rejasi. 
Har bir bosqich boʻyicha natijalar Buyrtmachi tomonidan mazmun, sifat, toʻliqlik va 
amaliy qoʻllash imkoniyati nuqtayi nazaridan qabul qilinadi. 

15. Boshqa shartlar 1) Ekspert davlat, tijorat va xizmatga oid maʼlumotlarning maxfiyligini taʼminlaydi. 
2) Ekspert tomonidan tayyorlangan barcha materiallar, hisob-kitoblar, taqdimotlar, 
xaritalar, loyiha pasportlari va boshqa intellektual mahsulotlardan foydalanish huquqi 
shartnomada belgilangan tartibda Buyurtmachiga oʻtadi. 
3) Ekspert manfaatlar toʻqnashuviga yoʻl qoʻymasligi, investorlar yoki uchinchi 
shaxslar manfaatlarini Buyurtmachi manfaatlariga zid ravishda ilgari surmasligi shart. 
4) Ekspert Buyrtmachi roziligisiz tayyorlangan materiallarni uchinchi shaxslarga 
bermaydi va ommaga eʼlon qilmaydi. 
5) Ekspert faoliyati yakunida barcha dastlabki fayllar, yozishmalar asosida shakllangan 
materiallar, hujjatlar reestri va yakuniy arxivni Buyrtmachiga topshiradi. 
6) Ushbu texnik topshiriqda nazarda tutilmagan masalalar amaldagi qonunchilik, PQ-
333-son qaror talablari va tomonlar oʻrtasida tuziladigan shartnoma asosida tartibga 
solinadi. 

 


